
XORIJIY TILLARNI O‘QITISHDA 
MILLIY VA XALQARO 
TAJRIBALARNI SOLISHTIRISH
Jumaboyeva Malika

Eshpolatova Nozima

Neʼmatova Shahzoda

Razzakova Nodira 
Samarqand iqtisodiyot va servis institute, Servis fakulteti Log-324 guruh 
talabalari

Ilmiy rahbar: Komilova Mukkarram Qobuljonovna

Annotatsiya: Ushbu maqolada bugungi kunda tobora ommalashib borayotgan soha – ya’ni, chet tillarini o‘rganish va 
o‘rgatishda ilg‘or texnologiyalardan foydalanib, o‘quv jarayonining sifatini oshirish asoslari bayon etiladi. Shuningdek, 
chet tillarini o‘rganayotgan talabalarga yangi tilni o‘rgatishda maxsus texnikadan foydalanish, ularning harakatini rag‘bat-
lantirish va mustaqil faoliyatini rivojlantirishga yordam beradigan O‘zbekistonning milliy tajribasi hamda xorijiy mam-
lakatlarning ilg‘or yondashuvlari tahliliy metodlar asosida keltirib o‘tilgan. Maqolada AQSh, Germaniya, Janubiy Koreya 
kabi mamlakatlarning xorijiy til o‘qitishdagi yondashuvlari milliy tajriba bilan taqqoslanadi hamda amaliy tavsiyalar beriladi.

Kalit so‘zlar: innovatsion usul, interaktiv metodlar, kompetensiya, oliy ta’lim, chet tillari, baholash tizimi, xorijiy tajribalar, 
kommunikativ yondashuv.
Abstract: This article describes the fundamentals of improving the quality of the educational process using advanced 
technologies in the study and teaching of foreign languages – a field that is becoming increasingly popular today. It also 
presents Uzbekistan’s national experience and analytical methods of advanced foreign approaches, which help improve 
students’ motivation and independent work when using special techniques in learning a new language. The article com-
pares the approaches of countries such as the USA, Germany, and South Korea in foreign language teaching with 
national experience and provides practical recommendations.

Key words: innovative methods, interactive techniques, competence, higher education, foreign languages, assessment 
system, international experience, communicative approach.
Аннотация: В статье изложены основы повышения качества образовательного процесса с использованием пере-
довых технологий в изучении и преподавании иностранных языков – направления, которое сегодня становится 
все более популярным. Также представлены аналитические методы национального опыта Узбекистана и пере-
довые подходы зарубежных стран, способствующие совершенствованию использования специальных методик в 
обучении новому языку студентов, изучающих иностранные языки, и стимулированию их самостоятельной дея-
тельности. В статье сравниваются подходы к преподаванию иностранных языков в таких странах, как США, Гер-
мания и Южная Корея, с отечественным опытом и даются практические рекомендации.

Ключевые слова: инновационные методы, интерактивные методики, компетенция, высшее образование, ино-
странные языки, система оценки, зарубежный опыт, коммуникативный подход.

KIRISH
Hozirgi globallashuv davrida xorijiy tillarni bilish nafaqat individual shaxsiy yutuq, balki milliy taraqqiyot va 

xalqaro aloqalarning asosi sifatida e’tirof etilmoqda. Chet tillarini o‘rganish ko‘plab mamlakatlarda ta’lim siyo-
satining muhim ustuvor yo‘nalishlaridan biriga aylangan. Chunki xorijiy tillarni bilish nafaqat axborotga ochiqlik, 
balki yangi bilimlar, texnologiyalar va madaniyatlar bilan tanishish imkonini beradi. Xususan, ingliz tili bugungi 
kunda diplomatiya, biznes, fan va texnologiyalar tili sifatida e’tirof etilmoqda. Shu bois uni o‘rganish istagi 
tobora kuchayib bormoqda. O‘zbekiston Respublikasida ham xorijiy til, ayniqsa ingliz tilini o‘rgatish sohasida 
qator islohotlar amalga oshirilmoqda. 

Maktabgacha ta’limdan boshlab oliy ta’limgacha bo‘lgan barcha bo‘g‘inlarda chet tillarini o‘rganish tizimi 
yo‘lga qo‘yilgan. Shu bilan birga, jahonning rivojlangan davlatlarida xorijiy tillarni o‘qitish bo‘yicha shakllangan 
tajribalarni o‘rganish va tahlil qilish, ularning afzalliklarini milliy sharoitga moslashtirish orqali yanada samarali 
ta’lim tizimini shakllantirish mumkin. Har bir davlat o‘zining madaniyati, iqtisodiy holati va texnologik infratuzil-
masidan kelib chiqqan holda til ta’limini yo‘lga qo‘yadi. Ushbu maqolada xorijiy tillarni o‘qitish bo‘yicha O‘zbekis-
 ton tajribasi bilan bir qatorda AQSh, Germaniya, Janubiy Koreya va Finlyandiya kabi mamlakatlardagi ilg‘or 
yondashuvlar tahlil qilinadi hamda ular o‘rtasida o‘zaro solishtirma tahlil olib boriladi.

MAVZUGA OID ADABIYOTLAR SHARHI
O‘zbekiston ta’lim tizimida xorijiy til o‘rganishga oid yangicha qarashlar shakllanmoqda. Boshlang‘ich 

sinflardan boshlab ingliz tilini o‘qitish yo‘lga qo‘yilgan, maktabgacha ta’lim muassasalarida esa maxsus o‘yinli 
metodikalar asosida bolalarda chet tiliga bo‘lgan dastlabki qiziqish uyg‘otilmoqda. O‘quvchilarda tilga nisbatan 
qiziqish uyg‘otish, ularni faol ishtirok etishga undash, og‘zaki nutqni rivojlantirishga e’tibor qaratilmoqda. 
Ta’limda interfaol metodlar, ko‘rgazmali vositalar, axborot-kommunikatsiya texnologiyalari va onlayn platfor-
malar keng joriy etilmoqda. Shuningdek, o‘qituvchilarni tayyorlash, ularning kasbiy salohiyatini oshirish maqsa-
dida maxsus milliy dasturlar ishlab chiqilgan. Biroq ta’lim jarayonida hanuzgacha grammatikaga ortiqcha urg‘u 
berilishi, amaliy muloqotga yetarlicha e’tibor berilmayotgani, darsliklar mazmunining bir xilligi ayrim kamchiliklar 
sirasiga kiradi.

TADQIQOT METODOLOGIYASI
Xalqaro tajribaga nazar solinsa, AQShda xorijiy tillarni o‘rgatish kommunikativ kompetensiyani shakl-

lantirishga qaratilgan bo‘lib, bunda o‘quvchilar real hayotiy vaziyatlarda tilni qo‘llash, mustaqil fikr bildirish, 
muammolarni hal qilish kabi faoliyatlar orqali o‘rganadilar. Dars jarayonida autentik materiallardan foydalanish, 
rolli o‘yinlar, jamoaviy loyihalar, podkastlar va video bloglar asosida tashkil etilgan topshiriqlar mavjud. Bu 
uslubda til faqat grammatik birliklar to‘plami sifatida emas, balki real aloqa vositasi sifatida o‘rgatiladi. Baho-
lashda esa faqat yakuniy testlarga emas, balki doimiy kuzatuv, suhbat, yozma topshiriqlar va portfoliolar asosida 
rivojlanish darajasi aniqlanadi. Shuningdek, har bir o‘quvchining shaxsiy ehtiyojlariga qarab yondashish, diffe-
rensial metodlarni qo‘llash AQSh ta’limining ustun tomonidir. Germaniya tajribasida esa til o‘rganish CEFR 
– Yevropa umumiy til doirasidagi kompetensiyalar tizimiga asoslanadi. Har bir bosqichda o‘quvchining bilishi 
kerak bo‘lgan ko‘nikmalari aniq belgilanadi. Bu tizim o‘qituvchi va o‘quvchi uchun aniq yo‘l xaritasi bo‘lib xizmat 
qiladi.

TAHLIL VA NATIJALAR
O‘qitish jarayoni grammatik va leksik bilimlarni chuqur o‘rganish bilan birga, ijtimoiy kontekstda tilni to‘g‘ri 

qo‘llashga qaratiladi. Darslar nazariy bilim bilan amaliy mashg‘ulotlarni uyg‘unlashtiradi, yozma nutq, eshitish 
va og‘zaki muloqot ko‘nikmalari muntazam rivojlantiriladi. Germaniyada ta’lim sifati xalqaro imtihonlar orqali 
baholanadi va o‘quvchilar oldindan sertifikat imtihonlariga tayyorlanadi. Janubiy Koreya xorijiy til o‘rgatishda 
texnologik yondashuvga tayanadi. Ular sun’iy intellekt asosida ishlab chiqilgan maxsus platformalardan, virtual 
laboratoriyalardan, talaffuzni aniqlovchi interaktiv dasturlardan foydalanadilar. Har bir o‘quvchi o‘zining bilim 
darajasiga qarab mos topshiriqlarni bajaradi. Onlayn platformalarda o‘quvchi taraqqiyoti doimiy kuzatib boriladi, 
o‘z xatolari ustida ishlash imkoniga ega bo‘ladi. Darslarda “flipped classroom” modeli qo‘llaniladi, ya’ni o‘quv-
chilar nazariyani uyda o‘rganib, dars vaqtida esa amaliy mashg‘ulotlar orqali bilimlarini mustahkamlashadi. 
Gamifikatsiya – o‘yinlashtirish orqali o‘quvchilarning motivatsiyasi yuqori darajada saqlanadi. Bu uslub ayniqsa 
maktab o‘quvchilari orasida samarali bo‘lib, tilni o‘rganish jarayonini zavqli qiladi.

Finlyandiya ta’lim tizimida esa o‘quvchi shaxsiga qaratilgan, stresssiz, qulay muhitda til o‘rgatish asosiy 
prinsip hisoblanadi. Darslar individual yondashuv asosida tashkil etiladi. O‘qituvchi har bir o‘quvchining o‘ziga 
xosliklarini hisobga olib, ularga mos metodik vositalar tanlaydi. Baholashda raqamli ballar yoki reytingdan ko‘ra 
sifatli mulohazalar, izohlar ustuvorlik qiladi. O‘quvchining mustaqil o‘rganishga bo‘lgan qiziqishi, ichki moti-
vatsiyasi birinchi o‘ringa qo‘yiladi. Dars mazmuni esa hayotiy holatlar asosida tuzilib, muloqotga asoslangan 
topshiriqlar ustunlik qiladi. O‘yin, san’at, teatr, media vositalar yordamida o‘rgatish til ta’limini bolalar uchun 
qiziqarli va ijodiy qiladi.

XULOSA
Xorijiy tillarni o‘qitishda milliy va xorijiy tajribalarni tahlil qilish shuni ko‘rsatadiki, har bir davlat o‘z sharoitiga 

mos, ammo umumiy maqsad – tilni erkin, faol va muloqot vositasi sifatida o‘rgatishga qaratilgan yondashuvni 
shakllantirgan. O‘zbekiston tajribasi shakllanish bosqichida bo‘lib, davlat tomonidan ko‘rilayotgan islohotlar, 
malaka oshirish dasturlari, texnologik yangiliklar joriy etilayotgani ijobiy holatdir.

Foydalanilgan adabiyotlar ro‘yxati:
1. Soyibjonova R. A. (2023). Xorijiy tillarni o‘rganish metodikasi. Educational Research in Universal Sciences, 2(14), 257–260.
2. G‘aniyeva M., Ergasheva D. (2023). Xorijiy tillarni o‘qitish metodikasida zamonaviy usullar. Akademik izlanishlar, 2(26), 

129–133.
3. Ko‘charova F. (2023). Xorijiy tillarni o‘qitishda mamlakatimizda olib borilayotgan islohotlar va ingliz tilini rivojlantirish 

usullari. Obshestvennye nauki, 2(12), 11–13.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

